
 Annotatsiya: Ushbu maqolada yengil va issiqlik izolyatsion polistirolbetonning fizik-mexanik 

xossalari va qurilishda ishlatilish sohalarida oʻrganish natijalari yoritilgan. 

O„zbekistonda Respublikasi Prezidentining 2019 yil 23 maydagi PQ-4335-sonli “Qurilish 

materiallari sanoatini jadal rivojlantirishga oid qo„shimcha chora-tadbirlar to„g„risida”gi qarori 

Respublikamizda raqobatbardosh maxsulotlarni ishlab chiqarish va eksport qilish bo„yicha 

barqaror o„sish suratlarini ta‟minlash, shuningdek, korxonalarni modernizatsiya qilish, texnik va 

texnologik yangilashga qaratilgan qurilish materiallari sanoatidagi tarkibiy o„zgartirishlarni 

yanada chuqurlashtirish yuzasidan tizimli ishlar amalga oshirilishi,tarmoqni jadal rivojlantirish 

va diversifikatsiya qilish uchun qulay shart-sharoitlar yaratish, maxalliy mineral xom ashyo 

resurslarini qayta ishlashga investitsiyalarni jalb qilish va qurilish materiallarini eksport qilish 

hajmlarini oshirish maqsadida qabul qilindi.[1.1;6-12-b] 

Qurilish materiallari sohasida olib borilayotgan ilmiy-nazariy va ilmiy-amaliy tadqiqotlar 

natijalari ishlab chiqarish jarayonlarini yaxshilash hamda yangi innovatsion tehnologiyalarni 

qoʻllagan holda, issiqlik izolyatsion hamda mustahkamligi yuqori boʻlgan materiallarni ishlab 

chiqarish, mamlakatimiz hududida joriy qilinmoqda. Ma‟lumki, devorbop qurilish gʻishtini ishlab 

chiqarish sanoati koʻp issiqlik sarfini talab etadigan ishlab chiqarish sohalardan biridir. 

Sarflanadigan issiqlik tannarxning kattaqismini tashkil etadi. 

Bunda issiqlik asosan materialni quritish va pishirish uchun sarflanadi. Ushbu qurilish gʻishtini 

oʻrniga issiqlik izolyatsion polistirolbeton bloklar ishlab chiqarilsa hamda undan uy-joy, bino-

inshootlar qurilishida foydalanilsa, bu qurilish materiali ishlab chiqarish jarayonida sarflanadigan 

yoqilg‟idan voz kechish va xonalarni isitishda issiqlik sarfini iqtisod qilish imkonini beradi [2]. 

Polistirolbeton koʻp funksiyali qurilish materiali hisoblanadi. Ishlab chiqarish tehnologiyasi 

ancha oddiy va ishlab chiqarishda ishlatiladigan jihozlarga energiya sarfi kam talab qilinadi. 

Polistirolbetonni ishlatilish joyi va ishlatilish iqlim sharoitiga qarab xossalarini yaxshilash va 

boshqarish mumkin. Shuning uchun ham uning xossalari katta intervalda oʻzgaruvchan 

hisoblanadi. Polistirolbeton kengaytirilgan polistirol granulalari va bogʻlovchilar asosida ishlab 

chiqariladigan yengil beton hisoblanadi. Polistirolbeton tayyorlash uchun ishlatiladigan 

materiallar (GOST R 51263-99 ) ning talablariga javob berishi va belgilangan texnik xossalarga 

ega boʻlishi kerak. 

Polistirol koʻpikli granulalar polistirolbeton uchun toʻldiruvchi sifatida ishlatiladi. Polistirol 

ko‟pikli granulalar penoplastlarni qayta ishlash natijasida olinishiga ham ruxsat etiladi.  

1-rasm: polistrol betonni sanoat chiqindilaridan olish texnologik sxemasi 

Polistirol ko‟pikli granulalarning fraksiyasi 2-40 mm dan katta boʻlmasligi hamda uning namlik 

miqdori 15% dan koʻp bo‟lmasligi kerak. Polistirolbeton uchun ishlatiladigan polistirol 

granulalarining zichligi 15-20 kg/m3ga teng. Bogʻlovchi sifatida portlandsement yoki 

shlakaportlandsement ishlatilshi maqsadga muofiq, chunki bu bog‟lovchilarni polistirol bilan 

bogʻlanishi boshqa sementlarga nisbatan ancha ijobiydir. Polistirol granulasining zichligi juda 

kam boʻlganligi sababli sement bilan bog‟lanishdagi boʻladigan reaksiyani amalga oshirish juda 

qiyindir shuning uchun biz kimyoviy qoʻshimchalardan foydalanamiz. Kimyoviy qo‟shimchalar 

(havo kirituvchi, plastiklashtiruvchi hamda qotishini tezlashtiruvchi) dan foydalanishimiz 

maqsadga muofiq. 

Polistirolbeton oʻrtacha zichligi ρ=200-1200 kg/m3 , issiqlik oʻtkazuvchanlik koffitsienti λ 

=0.055-0.145W/m·K, suv shimuvchanlik koeffitsienti W=8-18%, olovga ta‟siriga yuqori 

bardoshlilik xossasiga ega. 

Polistirolbeton ishlatilish maqsadi va xossalariga qarab, zichligi yuqori polistirolbeton, 

gʻovakli polistrolbeton, serg‟ovakli polistrolbeton turlariga bo‟linadi. 

Polistirolbeton bloklari ishlab chiqarishda asosan quydagi 1.1- jadvalda keltirilgan tarkibdan 

foydalanish maqsadga muofiqdir [3]. 

1.1- jadval. 

№ Material nomi 
O‟lchov 

birligi 
Polistirolbetonning o‟rtacha zichligi, kg/м3 

 200 300 400 500 600 

1 
Portlandsement 

M400 
kg 160 240 330 410 500 

2 Suv l 100 120 150 170 190 

3 Polistirol granulalari М3 1,0 1,0 1,0 1,0 1,0 

4 Kimyoviy qo‟shimcha 

% sement 

massasiga 

nisbatan 

0,8 0,65 0,6 0,45 0,40 

Polistirolbeton qo‟llaniladigan sohalar: 

 issiqlikni o‟tkazmaydigan plita va bloklar ishlab chiqarilishi; 

 bino tomlarining issiqlik izolyatsiyasi; 

 issiq monolit pol va devorlarni quyish; 

 er usti va yer osti teplotrassalarining issiqlik izolyatsiyasi; 

 monolit uylar va inshootlarning qurilishi; 

Polistirolbetonni parmalash, frezerlash va oddiy arra bilan arralashmumkin. U suvni o‟ziga 

singdirmaydi. 

      

 

1-rasm. Polistirolbetondan qurilishda foydalanish 

Polistirolbetonning qurilishda ishlatishning avzallik tomonlari; 

 polistirolbeton bloklarni terishdagi qorishmaning hajmini g‟isht terishdagi qorishma hajmiga 

nisbatan 70% gacha kamaytirilishi. 

 issiqlik izolyatsiya xossasi yuqoriligi tufayli isitish tizimida kam energiya sarfiga erishiladi. 

 600x400x300mm hajmdagi polistirolbeton blok , 7-8 dona oddiy qurilish g‟ishti hajmiga 

tengligi sababli, qurilish jarayoni 3-4 barobar tezlashadi. 

 bloklarning qirralari tekisligi sababli,bloklar orasidagi gorizontal va vertikal choklar 3-4mm 

ni tashkil etadi bu esa tashqi muhitdan kirib keluvchi to‟g‟ridan –to‟g‟ri sovuq havoni 

kirishini kamaytiradi. 

 bloklarni terishda ulkan mashina –mexanizmlardan foydalanilmaydi. 

 polistirolbeton biologik muxitga, sovuqqa va olovga bardoshli, yaxshi tovush va issiqlik 

o'tkazuvchanlik xossalariga ega. 

 polistirolbeton bloklarining umriboqiyligi 100 yilni tashkil etadi, shu sababli binolarning 

umriboqiyligi taminlanadi. 

Xulosa qilib aytganda, yuqoridagi polistirolbeton bloklaridan foydalanish orqali yuqori sifatli 

binolarning qurilish vaqtini qisqarishi, qisqa muddatda katta natijaga erishish, iqtisodiy jihatdan 

arzonlashtirilgan bino va inshootlarga ega bo„lishga erishish, binoning umrboqiyligini 

uzaytirishni ta„minlash bilan bir vaqtda, binoning ichki va tashqi zamon talablariga javob bera 

oladigan darajada qurib bitirish imkonini beradigan optimal variantlarini beradi. 

